
12 uhapšenih zbog
ratnih zločina

Po nalogu Tuzilastva BiH, jucer ujutro sluzbenici
Državne agencije za istrage i zaštitu (SIPA) uhapsili
su 12 osoba, osumnjičenih za ratne zločine počinje-
ne 1992. nad žrtvama bošnjačke nacionalnosti u op-
štini Prijedor, saopšteno je iz Tužilaštva BiH.

Osumnjičeni su pod istragom da su od 23. do 28.
jula 1992, u selu Zecovi, opština Prijedor, u svojstvu
zapovjednika i pripadnika Vojske RS-a i policije, kao
i dužnosnika Kriznog štaba, svjesno i značajno su-
djelovali u udruženom zločinačkom poduhvatu.

Osumnjičeni se terete za ubistva, mučenja, silo-
vanja i druge torture kao i pljačku i uništavanje imo-
vine Bošnjaka. U ovom napadu ubijeno je više od 150
osoba. Tijela većeg broja ubijenih su pronađena pro-
šle godine u masovnoj grobnici Tomašica. Uhapše-
ni su pod istragom zbog ubistava 29 žena i djece
na lokalitetu Gradina, nakon čega su tijela uklonje-
na u masovnu grobnica za kojom se traga.

Tokom jučerašnjeg pretresa pronađena je značaj-
na količina naoružanja i vojne oprema, i drugi pre-

dmeti koji mogu posluziti kao dokazni matenjal u
toku dalje istrage. U okviru predmeta osumnjičeno
je 18 osoba, a slobode su lišeni: Dušan Milunić, zva-

ni Bizon, Radomir Stojnić Grom, Radovan Četić Ra-
de, Zoran Stojnić, Željko Grbić Mali Cule, llija Zorić,
Zoran Milunić, Boško Grujičić, Rade Grujčić, Uroš Gruj-
čić, Rajko Grbić Patak i Rajko Gnjatović Aćim.

Za tri osobe koje su van BiH biće raspisane po-
tjernice, dok će jedna osoba biti privedena iz KPZ-
a Foča. Za drugu osobu koja je trebalo da se prive-
de iz KPZ-a Zenica, federalni ministar pravde Zoran
Mikulić nije izdao potrebnu saglasnost, čime je iz-
vršio ometanje rada pravosuđa i uticao na provođenje
istrage, stoji u saopćenju.


